
ԱՄՓՈՓԱԹԵՐԹ
««ԼՈՍ ԱՆՋԵԼԵՍ 2028» ՕԼԻՄՊԻԱԿԱՆ ԽԱՂԵՐԻՆ ՆԱԽԱՊԱՏՐԱՍՏՎԵԼՈՒ ՀԱՄԱՐ ՄԱՐԶԻԿՆԵՐԻՆ, ՀԱՎԱՔԱԿԱՆՆԵՐԻ ԳԼԽԱՎՈՐ (ԱՎԱԳ) ՄԱՐԶԻՉՆԵՐԻՆ, ԵՐԿՐՈՐԴ ԵՎ ԱՆՁՆԱԿԱՆ ՄԱՐԶԻՉՆԵՐԻՆ, ԲԺԻՇԿՆԵՐԻՆ ՈՒ ՄԵՐՍՈՂՆԵՐԻՆ ՍՊՈՐՏԱՅԻՆ ՆՊԱՍՏԻ ՏՐԱՄԱԴՐՄԱՆ ԿԱՐԳԸ ՀԱՍՏԱՏԵԼՈՒ  ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 
ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ԳԵՐԱՏԵՍՉՈՒԹՅՈՒՆՆԵՐԻ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ 
	
1. ՀՀ ֆինանսների նախարարություն
	22.04.2025 Թ.

	
	№ 01/34-3/8787-2025

	Ձեր 03.04.2025թ. N 01/31.2/5837-2025 գրությամբ ներկայացված՝ «Լոս Անջելես 2028» օլիմպիական խաղերին նախապատրաստվելու համար մարզիկներին, հավաքականների գլխավոր (ավագ) մարզիչներին, երկրորդ և անձնական մարզիչներին, բժիշկներին ու մերսողներին սպորտային նպաստի տրամադրման կարգը հաստատելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Համաձայն Նախագծով հաստատվող կարգի (այսուհետ Կարգ)՝ սպորտային նպաստի շահառուներ կարող են հանդիսանալ այն մարզիկները, ովքեր՝ 
· 2024 թվականի օլիմպիական խաղերում կամ 2025 թվականի աշխարհի մեծահասակների առաջնություններում գրավել են մրցանակային, ինչպես նաև 4-8-րդ տեղեր,
· 2025 թվականի Եվրոպայի մեծահասակների կամ երիտասարդների աշխարհի առաջնություններում գրավել են մրցանակային տեղեր,
· ձեռք են բերել 2028 թվականի Լոս Անջելեսի 34-րդ ամառային օլիմպիական խաղերի մասնակցության վարկանիշ,
· աշխարհի մեծահասակների առաջնություններում 2026 կամ 2027 կամ 2028 թվականներին կգրավեն մրցանակային, ինչպես նաև 4-8-րդ տեղեր,
· Եվրոպայի մեծահասակների առաջնություններում կամ երիտասարդների աշխարհի առաջնություններում 2026 կամ 2027 կամ 2028 թվականներին կգրավեն մրցանակային տեղեր։
Սպորտային նպաստը կտրամադրվի յուրաքանչյուր ամիս՝ 2026 թվականի հունվարի 1-ից մինչև 2028 թվականի օգոստոս ամիսը ներառյալ: 
Նախագծի հիմնավորման համաձայն՝ ըստ 2024 թվականի արդյունքների, ընդհանուր գումարը մեկ տարվա համար կազմում է 292.2 մլն դրամ, մինչդեռ ՀՀ 2026-2028թթ. բյուջետային գործընթացի շրջանակներում ՀՀ ԿԳՄՍ նախարարության կողմից ներկայացվել է հայտ՝ 1041 ծրագրի «11010 Ամառային օլիմպիական խաղերին Հայաստանի մարզական պատվիրակության մասնակցության ապահովում» միջոցառման գծով՝ 2028թ. 149.7 մլն դրամ, «12007 Ամառային օլիմպիական խաղերին նախապատրաստվելու նպատակով ֆինանսական աջակցության տրամադրում» միջոցառման գծով՝ 2026-2028թթ. 822.6 մլն դրամ (այդ թվում, 2026-2027թթ. յուրաքանչյուր տարի 308.5 մլն դրամ, 2028թ. 205.6 մլն դրամ):
Նախագծի վերաբերյալ հայտնում ենք, որ ներկայացված չեն նպաստի չափերի վերաբերյալ հիմնավորումները, որոնք փոփոխվել են «Փարիզ 2024» օլիմպիական խաղերին նախապատրաստվելու համար ՀՀ կառավարության 30.06.2022թ. N 985-Ն որոշմամբ (այսուհետ՝ Որոշում) հաստատված չափերի համեմատ, մասնավորապես.
Որոշմամբ մարզիկների գծով նպաստի ամսական չափերը սահմանվել էին 75.0-1,000.0 հազ. դրամ (նշված գումարներում ներառված չէին ՀՀ օրենսդրությամբ սահմանված հարկերը և պարտադիր այլ վճարները), իսկ Նախագծով յուրաքանչյուր մարզիկի նպաստի ամսական չափը, ներառյալ  ՀՀ օրենսդրությամբ սահմանված հարկերը և պարտադիր այլ վճարները, առաջարկվում է սահմանել 450.0 հազ. դրամ: Առաջարկում ենք Նախագծով տարբերակել շահառուների նպաստի չափերը՝ նախադեպ ունենալով Որոշմամբ հաստատված գումարները: 
Նկատի ունենալով վերոգրյալը և, հաշվի առնելով 2026-2028թթ. միջնաժամկետ հատվածի հարկաբյուջետային սահմանափակումները, վերոնշված միջոցառումը ՀՀ կառավարության կողմից առաջնահերթ համարվելու պարագայում, առաջարկում ենք այն իրականացնել ոլորտում ծախսերի օպտիմալացման հաշվին՝ համարժեք ծավալով նվազեցնելով ոլորտում իրականացվող ոչ առաջնահերթություն ունեցող միջոցառումների համար նախատեսված միջոցները։
 
	Չի ընդունվել
Հայաստանի Հանրապետության կառավարության 2022 թվականի հունիսի 30-ի № 985-Ն որոշումը, որի համաձայն մարզիկները, մարզիչները, բժիշկները և մերսողները սպորտային նպաստ են ստացել «Փարիզ 2024» օլիմպիական խաղերին նախապատրաստվելու համար, փաստի ուժով ուժը կորցրած է ճանաչվել «Նորմատիվ իրավական ակտերի մասին» օրենքի 37-րդ հոդվածի 2-րդ մասի համաձայն: Այդ իսկ պատճառով «Լոս Անջելես 2028» օլիմպիական խաղերին նախապատրաստվելու համար սահմանված են սպորտային նպաստի նոր չափեր:
2026-2028թթ. բյուջետային հայտում « Ամառային օլիմպիական խաղերին նախապատրաստվելու նպատակով ֆինանսական աջակցության տրամադրում»  միջոցառումը ներառված է:













	2. ՀՀ արդարադատության նախարարություն
	30.05.2025 թ.

	
	№ /27.1/23744-2025

		1.««Լոս Անջելես 2028» օլիմպիական խաղերին նախապատրաստվելու համար մարզիկներին, հավաքականների գլխավոր (ավագ) մարզիչներին, երկրորդ և անձնական մարզիչներին, բժիշկներին ու մերսողներին սպորտային նպաստի տրամադրման կարգը հաստատելու  մասին» ՀՀ կառավարության որոշման նախագծի (այսուհետ՝ նախագիծ) վերնագրում, 1-ին կետում, հավելվածի վերնագրում և հավելվածի 1-ին կետում «հավաքականների» բառն անհրաժեշտ է փոխարինել «հավաքական թիմերի» բառերով՝ նկատի ունենալով «Ֆիզիկական կուլտուրայի և սպորտի մասին» օրենքի 7-րդ հոդվածի «դ.17-րդ» կետի պահանջները:




	2. Նախագծի նախաբանում ««դ» կետի «դ.17-րդ» ենթակետը» բառերն անհրաժեշտ է փոխարինել «1-ին մասի դ.17-րդ կետը» բառերով: 


3.Նախագծի հավելվածի 1-ին կետում «սահմանվում է» բառերն անհրաժեշտ է փոխարինել «կարգավորվում են» բառերով, իսկ «տրամադրման կարգը» բառերը փոխարինել «տրամադրման հետ կապված հարաբերությունները» բառերով:





4.Նախագծի հավելվածի 4-րդ կետի 3-րդ ենթակետում անհրաժեշտ է հստակեցնել, թե ինչ հանգամանքներով պայմանավորված և որ դեպքերում է մարզիկի մասնակցությունը օլիմպիական խաղերին դառնում անհնար:

5.Նախագծի հավելվածի 5-րդ կետում «անձնագիրը» բառն անհրաժեշտ է փոխարինել «անձնագրի պատճենը» բառերով:



6.Նախագծի հավելվածի 8-րդ կետում անհրաժեշտ է հստակեցնել, թե որ չափանիշների մասին է խոսքը և ինչպես է ընտրվում, թե որ չափանիշի համար պետք է տրամադրվի նպաստը:
	1. Չի ընդունվել
Ընդունվել է ««Ֆիզիկական կուլտուրայի և սպորտի մասին» օրենքում փոփոխություններ և լրացումներ կատարելու մասին» 2025 թվականի հունվարի 22-ի ՀՕ-14-Ն օրենքը, որի 1-ին հոդվածի համաձայն «Ֆիզիկական կուլտուրայի և սպորտի մասին» 2001 թվականի հունիսի 26-ի ՀՕ-196 օրենքում «հավաքական թիմ» բառերը համապատասխան հոլովաձևերով փոխարինվում են «հավաքական» բառով:

2. Ընդունվել է
Նախագծում կատարվել է համապատասխան փոփոխություն:

3. Չի ընդունվել
Նպատակահարմար է համարվում «սահմանվում են» բառերը, իսկ «տրամադրման կարգը» բառերը փոխարինել «տրամադրման հետ կապված հարաբերությունները» բառերով փոխարինելը նպատակահարմար չէ, քանի որ Նախագծի հավելվածի վերնագրում գրված է «Կարգ» բառը:

4. Ընդունվել է
Նախագծում կատարվել են համապատասխան փոփոխություններ:

5. Ընդունվել է
Նախագծում կատարվել է համապատասխան փոփոխություն:

6. Չի ընդունվել
Չափանիշները, որոնց համար պետք է տրամադրվի սպորտային նպաստը, բերված են Նախագծի հավելվածի բովանդակության մեջ, նկարագրվում է, թե ովքեր են սպորտային նպաստի շահառու:


	3. ՀՀ վարչապետի աշխատակազմ
Սոցիալական հարցերի վարչություն
	16.06.2025 թ.

	Խնդրում եմ քննարկել նախագծի վերաբերյալ վարչապետի աշխատակազմի սոցիալական հարցերի վարչության եզրակացությունը և, ըստ անհրաժեշտության, լրամշակված նախագիծը մինչև 30.06.2025թ. ներկայացնել վարչապետի աշխատակազմ:

Նախագծի վերաբերյալ ներկայացվում են հետևյալ դիտարկումները.
1. Նախագծի հավելվածի 6-րդ կետով սահմանվում են սպորտային նպաստի ամսական չափերը, որոնք Կառավարության 30.06.2022թ. N 985-Ն որոշմամբ սահմանված թվերից տարբերվում են: Լրացուցիչ պարզաբանման կարիք ունի նպաստի չափերի և մոդելի փոփոխությունը, ինչպես նաև այն, թե ինչ հաշվարկների հիման վրա են սահմանվել առաջարկվող չափերը:
2. Նախագծի հավելվածի 8-րդ կետի համաձայն՝ սպորտային նպաստի շահառուների մեկից ավելի չափանիշների բավարարող անձանց սպորտային նպաստ տրամադրվում է մեկ չափանիշի համար, սակայն նախագծի հիմնավորումից պարզ չէ, թե արդյո՞ք քննարկվել է յուրաքանչյուր չափանիշի համար մարզիկին վճարելու տարբերակը և ինչով է պայմանավորված միայն մեկ չափանիշի համար նպաստ տրամադրելը:        
3. Համաձայն նախագծի հիմնավորման՝ նախագծում բերված գումարներով, ըստ 2024 թվականի արդյունքների, ընդհանուր գումարը մեկ տարվա համար կազմում է 406,800.0 հազ. դրամ և նախագծի  ընդունմամբ ՀՀ պետական բյուջեում ծախսերի ու եկամուտների էական ավելացում կամ նվազեցում չի նախատեսվում: Այս առումով, հաշվի առնելով ֆինանսների նախարարության դիտարկումն առ այն, որ 2026-2028թթ.  ՄԺԾԾ-ով համապատասխան միջոցներ նախատեսված չեն, առաջարկում ենք հիմնավորման մեջ որոշակիացնել, թե ինչ միջոցներով են ֆինանսավորվելու վերոնշյալ ծախսերը:
	




1. Ընդունվել է
Որոշվել է կիրառել նոր սահմանված թվերը:



2. Ընդունվել է:
Ավելի ճիշտ է համարվել նպաստի տրամադրումը շահառուներին միայն մեկ չափանիշի համար:


3. Ընդունվել է:
Նախագծի հիմնավորման մեջ կատարվել է համապատասխան փոփոոխություն:



